U skladu sa Programom utroška sredstava sa ekonomskog koda 614200 (JAM 001) ) – Izdaci za raseljena lica za 2010.godinu (''Službene novine Bosansko-podrinjskog kantona Goražde'', broj: 5/10), Ministarstvo za socijalnu politiku, zdravstvo, raseljena lica i izbjeglice Bosansko-podrinjskog kantona Goražde objavljuje:

J A V N I    P O Z I V  

za predlaganje projekata koji doprinose stvaranju uslova za održivi povratak koji bi se finansirali u  okviru Programa podrške održivom povratku i brige o raseljenim licima

I
Svrha i cilj javnog poziva

Svrha javnog poziva jeste pružanje podrške projektima, aktivnostima i mjerama koje podstiću povratak i stvaraju političke, ekonomske i društvene uslove za sigurni i održivi povratak raseljenih lica.
Cilj Javnog poziva jeste prikupljanje projekata koji doprinose stvaranju uslova za održivi povratak izbjeglih i raseljenih lica i njihovu punu integraciju u zajednici i koji mogu doprinijeti poboljšanju ekonomskog, socijalnog i kulturnog života povratnika na prostoru Bosansko-podrinjskog kantona i području susjednih općina Republike Srpske u skladu sa odredbama Programa podrške održivom povratku i brige o raseljenim licima.
II 
Ciljne grupe direktnih korisnika
Ciljana grupa direktnih korisnika su povratnici u Bosansko-podrinjski kanton Goražde i povratnici u općine Republike Srpske (Foča, Čajniče, Rudo, Višegrad, Rogatica i Novo Goražde). Prijedloge projekata u skladu sa Progamom mogu dostavljati fizička lica koja imaju status raseljene osobe ili povratnika, jedinice lokalne samouprave i udruženja građana, neprofitne i nevladine organizacije aktivne u oblasti povratka.

III
Prioritetne aktivnosti i mjere

Prednost za učestvovanje u programu će imati prijedlozi projekata koji:
· Doprinose poboljšanju održivosti povratnika koji stalno borave u povratničkim naseljima;

· Osiguravaju veći stepen održivosti povratka za povratničke porodice sa djecom;

· Doprinose iskorištavanju privrednih potencijala povratničkog područja;
· Omogućavaju povratnicima dugoročno generisanje prihoda na tržištu;

· Osiguravaju zapošljavanje ili samozapošljavanje povratnika;

· Omogućavaju osiguranje održivosti povratka za veći broj povratničkih porodica;

· Omogućavaju zapošljavanje povratnika u ne-poljoprivrednoj proizvodnji za čije proizvode postoji potražnja na tržištu;

· Osiguravaju zadovoljavanje osnovnih egzistencijalnih potreba kao što je električna energija i vodosnabdjevanje;

V
Način izbora korisnika

Izbor korisnika će se vršiti u skladu sa Kriterijima za raspodjelu sredstava Programa podrške održivom povratku i brige o raseljenim licima od strane Komisije Ministarstva za socijalnu politiku, zdravstvo, raseljena lica i izbjeglice Bosansko-podrinjskog kantona Goražde.

VI
Vrijeme trajanja Javnog poziva

Rok za dostavljanje prijedloga projekata jeste 14. juni 2010. godine u 16:00 sati.

VII
Preuzimanje i dostavljanje zahtjeva, informacije i pojašnjenja

Sva zainteresovana lica preuzimanje formulara zahtjeva i dostavljanje zahtjeva vrši se na adresi:

Bosansko-podrinjski kanton Goražde

Ministarstvo za socijalnu politiku, zdravstvo, raseljena lica i izbjeglice

Višegradska 2a

73 000 Goražde

Ili putem e-maila: mirheta.selimovic@bpkgo.ba  
Za sve informacije i pojašnjenja vezana za Javni poziv mogu se dobiti u Ministarstvu za socijalnu politiku, zdravstvo, raseljena lica i izbjeglice Bosansko-podrinjskog kantona Goražde na telefon: 038/228-439.

Goražde, 14. 05. 2010. godine

